
Azərbaycan kəndi yeni yüksəliș yolunda

6oQ 20 ilGə aqrar məhsXllarıQ həcmi 2 GəIəGəQ ço[ artıE
Azərbaycan iqtisadiyyatının əsas 

sahələrindən biri olan kənd təsərrüfatı 
ölkənin ərzaq təhlükəsizliyinin təmin 
edilməsində və iqtisadi inkişafın təş-
viqində mühüm rol oynayır. Son illər 
bu vacib sahənin ölkə iqtisadiyyatının 
şaxələnditrilməsinə, qeyri-neft sektoru-
nun inkişafına töhfəsi getdikcə artır.

Ümummlilli lider Heydər Əliyevin gər-
gin əməyi sayəsində istər keçmiş sovetlər 
dönəmində, istərsə də müstəqillik illərində 
bütün sahələrdə olduğu kimi, aqrar sahədə 
də ciddi islahatlar aparılıb, ehtiyatlardan 
səmərəli və məqsədyönlü istifadə təmin 
olunub, sahənin dayanıqlı inkişafı üçün 
möhkəm baza yaradılıb. Əsası Ulu öndər 
tərəfindən qoyulmuş aqrar strategiya hazır-
da ölkə Prezidenti İlham Əliyev tərəfindən 
uğurla davam etdirilir. Dövlət başçısının 
rəhbərliyi ilə həyata keçirilən iqtisadi stra-
tegiya nəticəsində aqrar sektor keyfiyyətcə 
yeni inkişaf mərhələsinə qədəm qoyub. 
Kənd təsərrüfatının strateji əhəmiyyətli və 
iqtisadi cəhətdən səmərəli istehsal sahələri-
nin inkişaf etdirilməsi prioritet vəzifələrdən 
biri kimi müəyyən edilib. 

Ümumilikdə isə, aqrar islahatlar kənd 
təsərrüfatının inkişafının daha da sürətlən-
dirilməsini nəzərdə tutur və bu məqsədlə 
dövlət tərəfindən çox böyük dəstək təd-
birləri həyata keçirilir. Fermerlərin texni-
ka, gübrə və damazlıq heyvanla təminatı 
ilə bağlı dövlət tərəfindən güzəştlər tətbiq 
edilir. Məlum olduğu kimi, 2020-ci ildən 
aqrar subsidiyalar yeni mexanizm əsasında 
verilir. Bununla yanaşı, ölkədə aqrar sı-
ğortanın  tətbiqi müxtəlif təbiət hadisələri 
nəticəsində fermerlərə dəyən ziyanı qarşı-
lamağa imkan yaradır. Heç şübhəsiz, bütün 
bunlar kənd təsərrüfatına, zəhmət adamı-
na olan doğma münasibətin göstəricisidir. 
Dövlət başçısı İlham Əliyevin 2008-ci il 
9 oktyabr tarixli fərmanı ilə hər il noyabr 
ayının 1-nin Azərbaycanda kənd təsərrüfa-
tı işçilərinin peşə bayramı günü kimi təsis 
edilməsi isə, heç şübhəsiz, bu sahədə ça-
lışan zəhmət adamının fəaliyyətinə verilən 

yüksək qiymətdir.  
Son illər aqrar sektorda təşəbbüskarlıq 

artır, bu sahədə məşğul əhalinin sayı çoxa-
lır. Dövlət Statistika Komitəsinin məluma-
tına görə, hazırda ölkə üzrə 5 milyon 29,8 
min nəfər məşğul əhalinin 1 milyon 782,3 
min nəfəri məhz kənd təsərrüfatında çalı-
şır.  Hazırda əhalisinin, təqribən, yarısının 
bölgələrdə yaşadığı Azərbaycanda aqrar 
sahənin inkişafı, daxili bazarın mühüm 
kənd təsərrüfatı məhsullarına olan tələba-
tının ödənilməsi mühüm əhəmiyyət kəsb 
edir. Elə ölkədə həyata keçirilən aqrar is-
lahatların birinci hədəfi də məhz buna nail 
olmaqdan ibarətdir.

İkinci hədəf isə qeyri-neft istehsalında 
xüsusi çəkiyə malik kənd təsərrüfatı məh-
sullarının ixracını artırmaqdır. Son illər aq-
rar sektorun inkişaf etdirilməsi, Prezident 
İlham Əliyevin bu sahəyə xüsusi diqqət və 
qayğısı, eləcə də dövlətin həyata keçirdi-
yi ünvanlı, konkret hədəÀərə yönələn sti-
mullaşdırıcı tədbirlər nəticəsində hər iki 
istiqamətdə uğurlarımız getdikcə artır. 

Aqrar sahədə inkişaf ölkədə kənd 
təsərrüfatı məhsullarının ixracına da əhə-
miyyətli təsir göstərib. Aqrar sahənin ix-
rac potensialı yüksəlib, kənd təsərrüfatı 
məhsullarının ölkənin valyuta gəlirlərinin 
formalaşmasında rolu artıb. Bu nəticələrə 
dövlətin yürütdüyü uğurlu aqrar siyasət və 
fermerlərə göstərilən xüsusi diqqət sayə-
sində nail olunub. Təkcə onu qeyd etmək 
kifayətdir ki, son 20 il ərzində Azərbay-
canda kənd təsərrüfatı məhsullarının is-
tehsal həcmi real ifadədə 2 dəfədən çox 
artıb. Ötən dövrdə ölkədə bitkiçilik məh-
sullarının istehsalında 53 faiz, heyvandar-
lıq məhsullarının istehsalında isə 42,5 faiz 
artım qeydə alınıb. Bu da kənd təsərrüfatı 
və ərzaq məhsullarının ixracının, təqribən, 
30 faiz artmasına imkan yaradıb. 

Aqrar sektorda müşahidə olunan müs-
bət dinamika bu ilin 9 ayında da  davam 
edib. Dövlət Statistika Komitəsinin məlu-
matına görə, 2025-ci ilin yanvar-sentyabr 
aylarında Azərbaycanda kənd təsərrüfatı-
nın ümumi məhsulunun faktiki qiymətlərlə 

dəyəri 11 milyard 359,8 milyon manat təş-
kil edib. Bunun da 5 milyard 951,8 milyon 
manatı bitkiçilik, 5 milyard 408 milyon 
manatı isə heyvandarlıq məhsullarının pa-
yına düşüb. Cari ilin 9 ayında əvvəlki ilin 
eyni dövrü müqayisədə kənd təsərrüfatının 
ümumi istehsalı 0,1 faiz artıb. 

Bununla belə, kənd təsərrüfatının mü-
hüm sahələrindən sayılan bitkiçilik məh-
sullarının istehsalının artırılması üçün 
ölkədə geniş imkanlar mövcuddur. Bu 
səbəbdəndir ki, son illər istifadəsiz qalmış 
torpaqların əkin dövriyyəsinə cəlb edilmə-
si istiqamətində mühüm tədbirlər həyata 
keçirilir. Əkin sahələrinin genişləndirilmə-
si isə məhsul bolluğuna təminat yaradan 
mühüm amildir. Bu məqsədlə ötən ilin pa-
yızından başlayaraq 2025-cü ilin məhsulu 
üçün bitkiçilik məhsullarının əkini intensiv 
qaydada davam etdirilib. 

Torpaq da kəndliyə borclu qalmayıb, 
səxavəti ilə onun üzünü ağardıb. Qoy-
nunda yetişdirdiyi barı-bərəkəti ilə həm 
gün-güzəranın yaxşılaşmasına, həm daxili 
bazarda məhsul bolluğunun yaradılmasına, 
həm də ölkənin ixrac potensialının artırıl-
masına töhfə verib. Dövlət Statistika Ko-
mitəsinin məlumatına əsasən, bu ilin yan-
var-sentyabr aylarında sahələrdən 2 milyon 
992 min ton taxıl, 1 milyon 670 min ton-
dan çox tərəvəz, 875 min tona yaxın kartof, 
təqribən 459 min ton bostan bitkiləri, 802 
min tondan artıq meyvə və giləmeyvə, 165 
min ton üzüm və digər məhsullar yığılıb. 

Kənd təsərrüfatının digər mühüm 
sahəsi olan heyvandarlıqda da qənaətbəxş 
nəticələr əldə olunub. Belə ki, cari ilin 9 
ayında ölkədə quş əti də daxil olmaqla 
diri çəkidə 434,3 min ton ət, 1 milyon 699 
min ton süd, 1 milyard 789 milyon ədəd 
yumurta və digər heyvandarlıq məhsulla-
rı istehsal olunub. Bütün bunları isə kənd 
təsərrüfatı işçilərinin bayram hesabatı kimi 
qəbul etmək olar.

Bayramınız mübarək, zəhmət adamla-
rı, əmək fədailəri!

MiUba÷ÕU YAQU%ZADƏ  

Torpaq zəhmətin əvəzini 
birə-beş qaytarır

Salyan rayonunun fermerləri ötən ilin payızında cari ilin məhsulu üçün 19 
min 736 hektar sahədə taxıl əkiblər. Bu il havalar əlverişli keçdiyindən taxıl 
sahələrində yetişmiş bol məhsul qısa müddətdə yığılıb.

Salyan Dövlət Aqrar İnkişaf Mərkəzin-
dən verilən məlumata görə, taxıl istehsalı 
ilə məşğul olan mülkiyyətçilər əkdikləri 5 
min 693 hektar buğda sahəsindən 18 min 
155 ton məhsul götürüblər. Arpa yığımın-
da da yüksək nəticələr əldə olunub. Səpin 
aparılmış 14 min 43 hektar sahədən 45 min 
538 ton məhsul götürülüb. Ümumilikdə, 
bu il sahələrdən 63 min 993 ton məhsul yı-
ğılıb ki, bu da ötən ildəkindən 9 min 693 
ton çoxdur. 

Artıq rayonda növbəli əkin üçün 14 min 
232 hektar sahə şumlanıb. Rayonun Ye-
nikənd kəndində yaşayan fermer Müş-
viq Səfərov bildirdi ki, Salyanda taxılçılıq 
ənənəvi əkin növü oluduğundan yeniyetmə 
vaxtlarından bu işlə məşğul olub. 1996-cı 
illərdə torpaqlar camaata verildikdən sonra 
bu iştiqamətdə işlər daha da sürətləndi və 
hamı ənənəni saxlamağa üstünlük verdi. 
Bu il 30 hektara yaxın torpaqda əkin apar-
dığını bildirən fermer onu da qeyd etdi ki, 
toxum yaxşı olarsa və beçərmə aqrotexniki 
qaydalara uyğun aparılarsa, bol məhsul gö-
türmək mümkündür. 

M.Səfərov sözünə davam edərək dedi: 
– Bu il “Qarabağ 22” və “Qobustan” 

toxumları əkdik. Şükür, zəhmətimiz öz 
bəhrəsini verdi. Hektardan 55 sentner buğ-
da və 43 sentner arpa toplaya bildik. Sa-
tışda da heç bir problemlə qarşılaşmadıq. 
Texnikalar da işimizə xeyli kömək etdi-
yindən məhsulu vaxtında itkisiz toplaya 
bildik. Salyan Dövlət Aqrar İnkişaf Mərkə-
zinin mütəxəssisləri də bu işdə fermerlərə 
lazımi kömək göstərirlər. Texnikalar da 
xeyli artıb. Hazırda istifadə etdiyimiz yeni 
malalar sahəni tam düzəltdiyindən məh-

suldarlıq 10-15 sentner artır və sudan isti-
fadəyə  də qənaət edirik. Növbəli əkin də 
aparırıq və faydasını görürük. Çünki torpa-
ğa sevgi ruzini yüksəldir.

Kolxozçu ailəsində böyüyən ali təh-
silli iqtisadçı M.Səfərovun sözlərinə görə, 
indən belə dincə qoyulmuş torpağa da 
subsidiya veriləcək. Aqrar sığorta mexa-
nizminin fermerin bütün problemlərini 
qarşıladığından dərin razılığını ifadə edən 
fermer zərərvericilərə qarşı dərmanlara en-
dirim edilməsinə də ehtiyac duyulduğunu 
bildirdi.

M.1Ə5İMA1OĞLU�  

Tezliklə “Xızı-Abşeron” 
KES işə salınacaq

Azərbaycanın bərpaolunan enerMi sektorunda 
reallaşdırılan mühüm layihələrdən sayılan 
“Xızı-Abşeron” Külək Elektrik Stansiyası yaxın 
vaxtlarda istismara hazır olacaq. Bu barədə 
energetika naziri 3ərviz Şahbvazov “X” hesabında 
paylaşım edib.

“240 meqavat gücündə “Xızı-Abşeron” Külək Elek trik 
Stansiyasının Abşeron və Xızı sahələrində aparılan son ti-
kinti işləri ilə tanış olduq. Stansiya yaxın vaxtlarda istis-
mara hazır olacaq”, – paylaşımda qeyd edilib.

Xatırladaq ki, Azərbaycanın təmiz ətraf mühit və yaşıl 
artım ölkəsi prioritetinə uyğun olaraq həyata keçirilən 240 
meqavat gücündə “Xızı-Abşeron” Külək Elektrik Stansi-
yası ölkəmizdə bərpaolunan enerji sahəsində ən böyük la-
yihələrdən biridir. Layihə Səudiyyə Ərəbistanının “AC:A 
PoZer” şirkəti tərəfindən tamamilə xarici investisiya hesa-
bına həyata keçirilir.

Layihə Abşeron və Xızı rayonlarında, ümumilikdə, 36 
hektar ərazidə icra edilir. 12 külək turbinindən ibarət hissə 
ümumi gücü 78 meqavat olmaqla Abşeron rayonunun, 25 
külək turbinindən ibarət olan 162 meqavatlıq hissə isə Xızı 
rayonunun ərazisində yerləşəcək. Abşeronda illik 300 milyon 
kilovat-saatdan, Xızıda isə 600 milyon kilovat-saatdan çox 
elektrik enerjisinin istehsalı proqnozlaşdırılır. Külək texno-
logiyasında enerji istehsalının səmərəliliyi küləyin sürətindən 
asılıdır. Belə ki, tədqiqatlar göstərir ki, Abşeronda küləyin 
orta illik sürəti saniyədə 9,35 metr, Xızıda isə 9,63 metr təşkil 
edir. Mütəxəssislərin fikrincə, bu göstərici turbinlərin səmərə-
li fəaliyyəti üçün kifayət qədər yüksəkdir və stansiyanın ener-
ji istehsalında dayanıqlılığı təmin edəcək.

Azərbaycan Respublikasının 3rezidenti yanında Antiinhisar və 
İstehlak Bazarına Nəzarət Dövlət Agentliyi tərəfindən elektrik közər-
mə lampalarının dövriyyəsinə dair yeni qaydalarla bağlı sahibkarlıq 
subyektləri arasında maariÀəndirmə işinə başlanılıb. Bununla bağlı 
Bakı şəhəri və regionlarda fəaliyyət göstərən 3 min 700-ə yaxın ma-
ğazanı əhatə edən 46 ticarət şəbəkəsi və satış obyekti, eləcə də 5 iri 
ticarət mərkəzi və 1 onlayn satış platformasının rəhbərliyinə mövcud 
tələblər barədə maariÀəndirici məktublar göndərilib.

Qeyd edək ki, elektrik közərmə lampalarının dövriyyəsinə dair yeni 
tələblər “Enerji resurslarından səmərəli istifadə və enerji e൵ektivliyi 
haqqında” Azərbaycan Respublikasının Qanununa edilmiş 11 aprel 2025-
ci il tarixli dəyişiklikdə öz əksini tapıb. Qanunvericiliyə uyğun olaraq is-
tehsal proseslərində və əsas məqsədi işıqlandırma olmayan məhsullarda 
xüsusi istifadəsi nəzərdə tutulan közərmə lampaları istisna olmaqla, də-
yişən cərəyan dövrəsində işıqlandırma məqsədilə istifadə edilə bilən 60 
Vt və yuxarı gücə malik elektrik közərmə lampalarının 2026-cı il yanvarın 
1-dən, 25 Vt-dan �25 Vt daxil olmaqla� 60 Vt-a qədər gücə malik lampa-
ların isə 2026-cı il iyulun 1-dən idxalı, istehsalı və satışı qadağan edilib. 
Göstərilən tələblərin pozulmasına görə Azərbaycan Respublikasının İnzi-
bati Xətalar Məcəlləsində də inzibati məsuliyyət müəyyən edilib.

Bundan əlavə, “Rayon �şəhər� məhkəmələrinin baxdığı inzibati xə-
talar haqqında işlər üzrə protokol tərtib etmək səlahiyyəti olan vəzifəli 
şəxslərin Siyahısı”nda dəyişiklik edilməsi barədə Azərbaycan Respubli-
kası Prezidentinin 2025-ci il 8 oktyabr tarixli Fərmanı ilə sözügedən lam-
paların satışına münasibətdə inzibati xətalar haqqında işlər üzrə protokol 
tərtib etmək səlahiyyəti Azərbaycan Respublikasının Energetika Nazir-
liyinə və Azərbaycan Respublikasının Prezidenti yanında Antiinhisar və 
İstehlak Bazarına Nəzarət Dövlət Agentliyinə verilib. Bununla əlaqədar 
olaraq agentlik sahibkarlıq subyektlərini qanunvericiliyin tələblərinə ri-
ayət etməyə və elektrik közərmə lampalarının dövriyyəsinə dair müəyyən 
edilmiş qaydalara əməl etməyə çağırır.

Közərmə 
lampaları 

ilə bağlı 
yeni 

tələblər

Süni intellektin  
texnoloji məsələləri

Naxçıvan Dövlət Universitetində “İnkişaf və innovasiyalar: Süni intellekt 
və maşın öyrənməsi” adlı I beynəlxalq elmi-praktik konfrans keçirilib.

Naxçıvan Dövlət Universiteti �NDU�, 
Azərbaycan Texniki Universiteti �AzTU�, 
Mingəçevir Dövlət Universiteti �MDU�, 
Özbəkistanın Daşkənd Dövlət Texniki 
Universiteti, Malayziyanın Asya Pasifik 
Universitetinin və Pakistanın Milli Elm və 
Texnologiya Universitetinin birgə təşkilat-
çılığı, bir sıra xarici və respublika univer-

sitetlərinin iştirakı ilə hibrid formada təş-
kil edilən konfransın əsas məqsədləri süni 
intellekt və maşın öyrənməsi sahəsindəki 
ən son tədqiqat və texnoloji yenilikləri təq-
dim etmək, məlumatın keyfiyyəti, mode-
lin izah edilə bilməsi, miqyaslana bilməsi 
kimi əsas məsələləri araşdırmaq, süni in-
tellekt dövründə inkişafı dəstəkləmək üçün 
akademiya, sənaye və hökümət arasında 
əməkdaşlığı təşviq etməkdən ibarət olub.

Açılış nitqi ilə çıxış edən NDU-nun 
rektoru Elbrus İsayev konfransı aktual 
və müzakirəsi zəruri olan süni intellekt 
yönündə tədqiqatçıları, sahə mütəxəssis-
lərini, alimləri bir araya toplayan mühüm 
beynəlxalq forum adlandırıb. Rektor ilin 
əvvəlində NDU-da robot moderator qadı-
nın təqdimatında “Süni intellekt: nəzəriy-
yədən praktikaya” ,, beynəlxalq elmi kon-
fransı keçirildiyini xatırladıb, burada tədris 
olunan ixtisaslarda süni intellektin seçmə 
fənn olaraq şaxələndirildiyini bildirib. 

ATU-nun rektoru Vilayət Vəliyev isə 
qlobal əhəmiyyətli mövzuya həsr olunmuş 
konfransa 13 ölkədən 200-ə yaxın məqalə 
daxil olduğunu bildirib. Onun sözlərinə 
görə, ilkin mərhələdə seçilmiş 135 məqalə 
dəyərləndirildikdən sonra müxtəlif bey-
nəlxalq elmi platformalarda çap olunacaq. 
Türkiyənin Düzcə Universitetinin rektoru 

Nedim Sözbir konfransda iştirakdan məm-
nunluğunu ifadə edərək burada yeni ideya-
ların paylaşılması, problemlərin müzakirə-
si və mühüm yeniliklərin təşviqi yönündə 
önəmli fikirlər səslənəcəyinə əminliyini 
bildirib. 

MDU-nun rektoru Anar Eminov isə 
Naxçıvan Dövlət Universitetinin süni in-

tellektlə bağlı maariÀəndirmə işində ölkə-
də nümunəvi ali təhsil müəssisələrindən 
olduğunu vurğulayıb, konfransın tədqiqat-
çıların bilik və təcrübələrini bölüşməsi, 
yeni tədqiqat istiqamətlərinin təməlinin 
qoyulması baxımından olduqca əhəmiy-
yətli tədbir olduğunu deyib. 

Pakistanın Milli Elm və Texnologiya 
Universitetinin prorektoru Osman Həsən 
“Süni intellekt sistemləri vasitəsilə ney-
romorfik davamlı öyrənmə üçün e൵ektiv 
təkrar yaddaşa əsaslanan metodologiya”, 
Budapeşt Korvinus Universitetinin Ma-
liyyə İnstitutunun direktoru Kata Varadi 
“Mürəkkəb svop opsionlarının qiymətlən-
dirilməsində süni intellektdən istifadə”, 
Belarus Dövlət İnformatika və Radioelekt-
ronika Universitetinin kafedra müdiri Bo-
iprav Olga “Materialların mikrodalğadan 
qorunma e൵ektivliyini proqnozlaşdırmaq 
üçün fizika-əsaslı neyron şəbəkələrə əsas-
lanan müasir yanaşma” mövuzlarında çıxış 
ediblər. 

Sonda qarşılıqlı hədiyyələr təqdim 
edilib, xatirə fotosu çəkdirilib, qonaqlar 
NDU-da İnnovasiya Mərkəzinin fəaliyyəti 
ilə tanış olublar.

